
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
কোথা থাকি যুঝে বেটা দেখিতে না পাই। জীবনের বাসনা ছাড়িল দুই ভাই ॥ এত বাণ মারি, বেটা, ক্ষমা নাহি মানে । নাগপাশ বাণ জুড়ে ধনুকের গুণে | নাগপাশ বাণ এড়ে বড়ই দারুণ । যার নামে যম ইন্দ্ৰ কঁপিয়ে বরুণ | ব্ৰহ্ম-অস্ত্র নাগপাশ দুর্জয় প্রতাপ । একবাণে হইল চৌরাশী লক্ষ সাপ | সাপ হ'য়ে বাণ আকাশেতে ধরে ফণা । সাপের মুখে জ্বলে যেন আগুনের কণা ৷ মুখেতে দারুণ অগ্নি জ্বলে ধিকি ধিফি। আছয়ে আস্যের কাজ, কাপয়ে বাসুকি ৷ চলিল সে বাণগোটা (১) দুর্জয় প্রতাপ । অগ্নির সমান যেন এক এক সাপ | বায়ুবেগে যায় বাণ মেঘের গর্জনে । হাত-পায়ে বান্ধে গিয়া শ্রীরাম-লক্ষণে । কোন সাপ গলায় জড়ায় কেহ পায়। পাক দিয়া ভুজঙ্গ জড়ায় সৰ্ব্ব গায় ॥ হাত-পা নাড়িতে নারে, গলে লাগে ফাস । যমের দোসর হৈল বন্ধ নাগপাশ ॥ সাপের বিষের জ্বালা অধৈর্য্য শরীর। উত্তর শিয়রে ঢ’লে পড়েন দুই বীর। লক্ষণ পড়িল আর রাম রঘুমণি। চন্দ্র সূর্য্য খ'সে যেন পড়িল অবনী ৷ লোটায় কমল-অঙ্গ আলুখালু বেশ । লোটায় ধনুক তুণ আলুয়িত কেশ ৷
রণ জিনি ইন্দ্রজিৎ ছাড়ে সিংহ-নাদ । পিতৃস্থানে যায় বীর লইতে প্রসাদ ॥
[ লঙ্কাকাও
বানরের শুনি আজ ক্রন্দনের রোল । লঙ্কায় প্রবেশে বীর বাজাইয়া ঢোল ॥ আগে পাছে পড়ে কত চন্দনের ছড়া (২) । তাহার উপরে পাতে নেতের পাছড়া (৩) ৷ হাতেক প্রমাণ পড়ে পুষ্প পারিজাত। সৌরভেতে পূর্ণিত শীতল বহে বাত ॥ পিতৃ-আগে দাণ্ডাইল করি জোড়করে । তিনবার মাথা নোয়ায় রাজ-ব্যবহারে (৪) । রাবণ জিজ্ঞাসা করে রণের সংবাদ । জোড়হাতে কহিছে কুমার মেঘনাদ ॥ যক্ষ রক্ষ গন্ধৰ্ব্ব দেবতা চরাচর । সবার কঠিন যুদ্ধ নর ও বানর। প্রথম করিতে যুদ্ধ বানর-সংহতি । চূৰ্ণ কৈল রথ ছত্র, মারিল সারথি । আপনা রাখিতে আমি হইমু কাতর। প্রাণভয়ে পলাইমু আকাশ-উপর। দাণ্ডাইয়া দেখিলাম রাক্ষস-দুৰ্গতি । এক দণ্ডে পড়িল সকল সেনাপতি ॥ পড়িল সকল সেনা পাই অপমান । শ্রীরাম-লক্ষণে বিন্ধি করি খান খান ॥ খণ্ড খণ্ড করিলাম মাথার টোপর । রক্ত মাত্র না রাখিসু শরীর ভিতর ॥ বাণে বিন্ধি দুই ভাইয়ে করিমু জর্জর । পড়িল অনেক ঠাট, অসংখ্য বানর ॥ ব্ৰহ্ম-অস্ত্র নাগপাশ প্রচণ্ড প্রতাপ । একেবারে জম্মিল চৌরাশী লক্ষ সাপ। সাপ হ’য়ে চলে বাণ আকাশে ধরে ফণা। হাত-পায় গলায় বান্ধিল দুই জনা ॥
0S BBBBSBBSDS BBDD DDSDD BBB BBB BBB BBDD DD DDSLLL S (৩) পাছড়া -চার । (৪) রাজ্য-ব্যবহারে --রাজোfচত সন্মানের সহিত ।

		 এই পাতা শেষ সম্পাদিত হয়েছে ১৫:২৭টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

